
ن كواڠنخطبة:  اوجي   
 

1 
 

 

 

 
UJIAN KEWANGAN 

 (18 September 2020M/ 30 Muharam 1442H ) 

Sidang Jumaat yang dirahmati Allah sekalian, 

 

Saya berpesan kepada diri saya dan para hadirin sekalian, marilah sama-

sama kita bertakwa kepada Allah SWT dengan mentaati titah perintah-

Nya, dan meninggalkan setiap larangan dan tegahan-Nya. Mudah-

mudahan kita beroleh kejayaan hidup di dunia dan lebih-lebih lagi di 

akhirat. Khutbah pada minggu ini bertajuk: Ujian Kewangan. 

 

Sidang Jumaat yang dikasihi, 

Kehidupan dunia adalah kehidupan yang sementara. Kehidupan yang 

sebenar adalah kehidupan akhirat yang pasti kekal selama-lamanya. 

Sebenarnya kehidupan di dunia ini adalah ujian bagi setiap manusia dan 

masing-masing akan menerima ujian dari Allah SWT sama ada dalam 

bentuk kesusahan atau pun kesenangan.  

Kita hari ini sedang berdepan ujian yang berbentuk kesusahan, 

ketakutan, dilanda wabak penyakit, kematian, kemiskinan, kehilangan 

harta-benda dan kemerosotan ekonomi. Kita sebagai umat Islam 

seharusnya menempuh semua ini dengan penuh kesabaran dan 

mengambil segala yang berlaku ini sebagai peringatan penting untuk 

mempersiapkan diri dengan ilmu-ilmu yang sepatutnya. Seterusnya 

menguatkan jiwa dengan amal-amal soleh dan juga persediaan-

persediaan lain yang akan membantu kita untuk meneruskan kehidupan 

yang sejahtera.  

Sidang Jumaat yang dikasihi,  

Firman Allah SWT dalam Surah al-Baqarah ayat 155-157: 

 
 
انِ الرَّ أ

َ
يْط

َّ
ِ مِنَ الش

ه
 بِاللَّ

ُ
 جِيْمِ عُوْذ

نفُسِ  
َ
َٰلِ وَٱلۡۡ مۡوَ

َ
ِنَ ٱلۡۡ ِنَ ٱلَۡۡوۡفِ وَٱلُۡۡوعِ وَنَقۡصٖ م  ءٖ م  وَلََبَۡلُوَنَّكُم بشََِۡ

بِِيِنَ   َٰ ِ ٱلصَّ ِ ِ    ١٥٥وَٱلثَّمَرََٰتِِۗ وَبشَّ  صِيبَةٞ قَالوُٓاْ إنَِّا لِِلَّّ صََٰبَتۡهُم مُّ
َ
ِينَ إذَِآ أ ٱلََّّ

رََٰجِعُونَ   إلََِۡهِ  وْلَ    ١٥٦وَإِنَّآ 
ُ
ۖٞ  أ وَرحََۡۡةٞ ب هِِمۡ  رَّ ِن  م  َٰتٞ  صَلَوَ عَلَيۡهِمۡ  ئكَِ 

 
َ
ئّك

َٰٓ  
َ
وْل
ُ
   ١٥٧هُمُ ٱلمُۡهۡتَدُونَ   وَأ

Maksudnya: “Dan sungguh akan Kami berikan cobaan kepadamu, 

dengan sedikit ketakutan, kelaparan, kekurangan harta, jiwa dan buah-

buahan. Dan berikanlah berita gembira kepada orang-orang yang sabar, 

(yaitu) orang-orang yang apabila ditimpa musibah, mereka 

mengucapkan, "Innaa lillaahi wa innaa ilaihi raaji`uun". Mereka itulah 

yang mendapat keberkatan yang sempurna dan rahmat dari Tuhan 

mereka, dan mereka itulah orang-orang yang mendapat petunjuk.” 

 

Allah SWT pasti akan menguji kita semua demi untuk membezakan 

antara kita siapakah yang taat kepada-Nya dan siapakah yang paling baik 

amal-Nya. Ketika ini, kita sedang berhadapan dengan ujian kesusahan, 

kesakitan dan kematian yang disebabkan oleh Pandemik Covid-19 yang 

melanda seluruh dunia. Rentetan dengan itu antara kesan besarnya kita 

juga sedang berhadapan dengan ketidak-stabilan ekonomi sama ada di 

peringkat dunia, negara dan juga sangat memberi kesan kepada 

pendapatan individu dan isi rumah.  

 
Saudara-saudaraku sidang Jumaat yang dikasihi, 

 

Dalam kita menghadapi ujian dan musibah dari Allah S.W.T seharusnya 

kita segera beringat serta memohon keampunan dari-Nya, dan 

memohon kepadaNya agar kita dihindarkan dan diselamatkan daripada 

ujian dan musibah yang berterusan. Jangan sekali-kali kita berputus asa 

dari rahmat Allah hinggakan kadang-kadang menyalahkan Allah serta 

mempertikaikan ketentuan-Nya. Ingatlah bahawa kita disuruh untuk 

berikhtiar serta berusaha sepenuh kemampuan kita untuk keluar dari 

kemelut dan musibah yang melanda. Kita juga harus merancang dengan 

baik dan mengambil tindakan-tindakan yang tepat untuk menyelesaikan 

segala masalah yang kita hadapi bukan hanya berpeluk tubuh tanpa 

melakukan apa-apa. 

Sidang hadirin yang dikasihi sekalian, 

 

Kita sebagai rakyat Malaysia seharusnya bersyukur kerana pihak 

kerajaan begitu prihatin untuk membendung penularan wabak COVID-

19 ini dan seterusnya melancarkan pelbagai inisiatif untuk membantu 

segenap lapisan rakyat. Alhamdulillah, syukur ke hadrat Allah S.W.T, hari 

ini kita melihat segala usaha dan tindakan kerajaan telah menampakkan 

hasil yang baik. Namun kita sebagai individu seharusnya menyedari 

bahawa kita juga sepatutnya bertanggungjawab untuk menyelesaikan 

masalah kita sendiri, mengambil langkah-langkah awal yang sepatutnya 

untuk kebaikan kita dan keluarga masing-masing, bukan hanya 

bergantung kepada pihak kerajaan semata-mata. 

 

Oleh itu, mimbar ingin menyeru bahawa setiap dari kita seharusnya 

mengambil langkah untuk menjaga kesihatan diri dan keluarga dengan 

mengikuti SOP-SOP yang telah ditetapkan. Di samping itu kita juga 

harus bertanggungjwab terhadap kesejahteraan kewangan kita dan isi 

rumah kerana hanya kita yang lebih mengetahui sejauh mana 

kestabilan kewangan untuk kita meneruskan kehidupan yang selesa 

bersama keluarga tercinta.  

 

Untuk ini, pihak kerajaan melalui Kementerian Kewangan, Bank Negara 

Malaysia dan agensi-agensi yang terlibat termasuk Agensi Kaunseling 

dan Pengurusan Kredit (AKPK) telah mengambil inisiatif dengan 

melaksanakan morotarium atau penangguhan bayaran pinjaman 

sehingga bulan September 2020. Ramai dalam kalangan kita yang 

terkesan dan terjejas pendapatannya mengambil kesempatan ini untuk 

menyusun semula perbelanjaan dan merancang kewangan isi rumah 

agar lebih stabil dan berdaya tahan. 

 

Sidang Jumaat yang dikasihi sekelian, 

 

Sehubungan dengan itu, sekiranya ada di kalangan kita yang masih 

berhadapan dengan masalah kewangan atau yang berkaitan dengan 

pinjaman, silalah berhubung dengan pihak yang berkaitan sama ada 

Bank Negara Malaysia, Agensi Kaunseling dan Pengurusan Kredit atau 

pun bank-bank komersial. Jangan bertangguh sehingga tempoh 

moratorium tamat dan bertindaklah dari sekarang. Semoga dengan 

usaha dan tindakan yang cepat ini akan membantu kita untuk mendapat 

kesejahteraan kewangan dan keselesaan kehidupan yang mendatang. 

 

Kita sebagai umat Islam harus meyakini bahawa di sebalik semua yang 

terjadi ini mempunyai hikmah yang tersendiri. Jika kita terus bersabar 

dan menambah ketakwaan maka pada akhirnya Allah akan memberikan 

jalan keluar yang terbaik dan kejayaan untuk kita semua, kerana segala 

sesuatu yang terjadi pasti atas kehendak Allah SWT . 

 

Mengakhiri khutbah, khatib ingin menegaskan beberapa perkara: 

1. Hutang itu harus, membayarnya adalah wajib 

2. Roh orang berhutang tergantung sehingga dijelaskan hutangnya. 

3. Usaha dan berdoalah agar dipermudahkan membayar hutang demi 

mendapat kesejahteraan hidup. 

 

جِيْمِ  انِ الرَّ
َ
يْط

َّ
ِ مِنَ الش

ه
 بِاللَّ

ُ
عُوْذ

 
 أ

Khutbah Kedua 

(Bulan SEPTEMBER 2020)  

Sidang Jumaat sekalian,  

Saya berpesan kepada tuan-tuan dan diri saya sendiri, supaya bertakawa 

kepada Allah SWT dengan mematuhi segala perintah-Nya dan menjauhi 

segala larangan-Nya.  

 

Pada saat yang penuh barakah ini, marilah kita lafazkan kalimah  
ه

للَّ
ُ
 .الحَمْد

Kita panjatkan setinggi-tinggi kesyukuran atas segala nikmat kurniaan-

Nya termasuklah harta-benda yang dikurniakan Allah SWT.  

Di samping itu, marilah memperbanyakkan selawat ke atas Nabi 

Muhammad صلى الله عليه وسلم sebagai melaksanakan perintah Allah SWT dalam Surah 

al-Ahzab ayat 56: 

جِيْمِ  انِ الرَّ
َ
يْط

َّ
ِ مِنَ الش

ه
 بِاللَّ

ُ
عُوْذ

 
  أ

َ ٱ   إنَِّ  عََلَ     ۥوَمَلَ ئكَِتَهُ   لِلَّّ ي ٱ يصَُلُّونَ  ِ ا  لََّبِ 
َ
ه
ُّ
ي
َ
أ
َٰٓ  
َ
ِينَ ٱ   ي وسََل مُِواْ    لََّّ عَلَيۡهِ  صَلُّواْ  ءَامَنُواْ 

   ٥٦تسَۡليِمًا  
مَا
َ
دٍ. ك مَّ

َ
ا مُح

َ
دّن  آلّ سَيِّ

َ
لَ
َ
دٍ وَع مَّ

َ
ا مُح

َ
دّن سَيِّ  

َ
لَ
َ

ْ
ارِك

َ
وَب مْ 

ِّ
وَسَل مَّ صَلِّ 

ُ
ه
ّ
لل
َ
 ا

رَ 
ْ
إّب ا 

َ
دّن  آلّ سَيِّ

َ

َ

ْ

َ

َ

َ
 ع

َ
ت
ْ

َ

َ
مْت

َ

اهّيْمَ ف

ٌ

ٌ

َ
 ح

َ
ك
َّ

َ
عَال

ْ
 ال

َ

ُ

ك

ْ

ْ
 ال
ْ

َ
 بّك

ُ
 عُوذ

َ

ُ

لّ، وَ 
ْ
بُخ

ْ
ِ وَال

ن ي ْ
ُ
ج
ْ

ْ
 مّن

َ
 بّك

َ
رِ ن

ْ
ه
َ
نِ، وَق

ْ
ي
َّ
بَةّ الد

َ
ل
َ

ْ

َ
 بّك

ُ
الّ. عُوذ

َ
ج  الرِّ

 

مْ 
ُ
ه
ْ
مّن يَاءّ 

ْ
ح
َ ْ
الْ اتّ 

َ
مّن
ْ
مُؤ

ْ
وَال نَ  مّنّي ْ

ْ
مُؤ

ْ
وَال مُسْلّمَاتّ 

ْ
وَال نَ  مُسْلّمّي ْ

ْ
لّل فّرْ 

ْ
اغ مَّ 

ُ
ه
َ
لل
َ
ا

ا  
َ
ن
ْ
ق
ُ
 وَارْز

ً
اطّلا

َ
بَاطّلَ ب

ْ
ال ا 
َ
رِن
َ
 وَأ

ُ
ه
َ
بَاع

ِّ
ات ا 

َ
ن
ْ
ق
ُ
 وَارْز

ً
ا
ّ
ق
َ
 ح

َّ
ق
َ
ح
ْ
ال ا 

َ
رِن
َ
أ مَّ 

ُ
ه
َ
الل مْوَاتّ. 

َ ْ
وَالْ

،
ُ
ه
َ
اب
َ
تّن
ْ
نَ .  اج احّمّي ْ مَ الرَّ

َ
رْح
َ
ا أ
َ
 ي
َ
مَتّك

ْ
 بّرَح

 

ا، كباوه دولِي 
َ
 مَلّكّن

َ
لَ
َ
 ع
َ
عَافّيَة

ْ
وَال  

َ
مَة
َ
لا  وَالسَّ

َ
ة
َ
كّيْن  وَالسَّ

َ
مَة

ْ
ح الرَّ زِلّ 

ْ
ن
َ
أ مَّ 

ُ
ه
ّ
لل
َ
ا

  -يڠ مها موليا شي ڤادوك باڬيندا يڠ دڤرتوان اڬوڠ ك
ْ
ان

َ
ط
ْ
ل لسُّ

َ
انم بلس، ا

ن  
ْ
ي
ِّ
 الد

ُ
ة
َ
اي
َ
 رِع

َ
 الِل

ُ
بْد
َ
 ع

ْ
مَد

ْ
ح
َ
اجِ أ

َ
 ح

ْ
ان

َ
ط
ْ
وم سُل

ُ
نِ المَرْح

ْ
اه اّب

َ
 ش

َ
 بّالِل

فنَ
َ
مُصْط

ْ
ل
َ
ا

،
َ

ن باّلِل عّي ْ
َ
مُسْت

ْ
ل
َ
اه ا

َ
وكذلك مولانا توان يڠ تراوتاما تون داتوء شي اوتاما    ش

 .دكتور حاج عبد الرحمن بن حاج عباس، يڠ دڤرتوا نݢري ڤولاو ڤينڠ

“Ya Allah, jadikanlah kami orang-orang yang mendirikan solat secara 

berjemaah dan menunaikan zakat melalui Zakat Pulau Pinang, Majlis 

Agama Islam Pulau Pinang (MAINPP).  

Ya Allah, rahmatilah golongan yang menunaikan zakat dan pihak yang 

menguruskan kutipan zakat dan agihan zakat. Jadikanlah usaha ini 

sebagai satu langkah yang berkesan bagi menyempurnakan tuntutan 

berzakat.” 

